
УСАИД Проект за рециклирање на пластика – Прославување н 

достигнувањата и промовирање на локалната сопственост  
 

Денес, УСАИД со своите партнери ги прослави многубројните успеси во 
индустријата за рециклирање пластика во Македонија, со оглед на тоа што 
УСАИД Проектот за рециклирање на пластика се ближи кон својот крај. Проектот 
помогна да се основа и го поддржа растот на индустријата за рециклирање на 
пластика од 2005 година. 
 
Американскиот народ, преку УСАИД, овозможи мали грантови и техничка помош 
за собирање на отпад од пластика и воспостави инфраструктура за примарна 
сепарација на плстичниот отпад преку промовирање на јавно – приватно 
партнерство. Проектот помогн во основањето на ПЕТРА, Асоцијацијата на 
собирачи и рециклатори на пластика и даде придонес кон составувањето и 
усвојувањето на Законот за пакување и отпад од пакување. 
 
“Денес сме тука за да ги прославиме многубројните достигнувања на УСАИД 
Проектот за рециклирање пластика кој наскоро ќе заврши”, рече Директорот за 
економски развој на УСАИД, Џозеф Лесард. “Прославуваме не само заради 
постигнатите резултати, но исто така и поради посветените локални партнери кои 
имаат волја и капацитет да ја преземат сопственоста над овие активноти и ќе 
продолжат да работат кон остварување на уште поголеми успеси. Тоа е патот кон 
одржливоста и него го гледаме денес.” 
 
Многу опиплив резултат е вклучувањето на неформалните собирачи на отпад во 
формалниот систем на управување со отпад. Сега 38 од нив имаат договори со 
јавните комунални претпријатија и зголемени приходи за повеќе од 20% во првите 
5 месеци. Ова формално признание ги елиминира инцидентите со полицијата и 
ја зголеми нивната прифатеност од локалното население. Покрај тоа, Јавното 
комунално претпријатие Комунална Хигиена собира два и пол пати поголема 
количина на отпад од пакување. Партнерите на проектот, вклучувајќи ја Комунална 
Хигиена, како и Министерството за труд и социјална политика, Град Скопје и 
Пакомак ќе продолжат да се фокусираат на  решавањето на социјалните, 
здравствените, како и проблемите на вработување и управување со отпад.   
 
ЗАБЕЛЕШКА ЗА УРЕДНИЦИТЕ:     
Од 2005, УСАИД Проектот за рециклирање на пластика инвестира скоро 1,3 милиони УСД 
за развивање на индустријата за рециклирање во Македонија. Во својата трета фаза 
УСАИД Проектот за рециклирање на пластика таргетира 500 неформални собирачи од 5 
општини, фокусирајќи се на зголемување на нивното знаење и способности поврзани со 



 
 

 
 

основни деловни вештини, преговарање со купувачите, здравствени и сигурносни мерки 
додека ракуваат со отпадот, процедури и легислатива на регистрација. Проектните 
партнери ги вклучуваат Министерството за труд и социјална работа, Град Скопје, ЈКП 

Комунална хигиена, Пакомак, општините во Скопје, Тетово, Куманово, Струмица и Битола, 
како и ромските НВО од овие општини.   
 

 

Американскиот народ, преку УСАИД, има инвестирано скоро 500 милиони УСД во 
Македонија од 1993. УСАИД имплементира проекти кои создаваат работни места, ја 

намалуваат корупцијата и ги подготвуваат македонските студенти за да влезат во 

работната сила. Овие иницијативи го подобруваат квалитетот на животот и ја поддржуваат 
транзицијата на Македонија во стабилна и просперитетна демократија. УСАИД дава 
економска и хуманитарна помош во повеќе од 100 земји. За повеќе информации Ве 

молиме посетете ја страницата: http://macedonia.usaid.gov. 
 


